Gwnewch yn siŵr eich bod yn ymarfer a pharatoi yn drylwyr! Byddwch yn frwdfrydig!

Gwreiddiau - Colosiaid 2:7a (1 o gyfres o 4)
Cadwch eich gwreiddiau'n ddwfn ynddo, (eich bywyd wedi ei adeiladu arno, eich hyder ynddo yn gadarn fel y cawsoch eich dysgu, a’ch bywydau yn gorlifo o ddiolch.)

(Mae yna sleid PowerPoint wedi ei baratoi i gyd-fynd â’r stori os dych chi’n dymuno ei ddefnyddio.)

Adnoddau: sleid PowerPoint a/neu blanhigyn hefo gwreiddiau amlwg.


.....

(Clic ar y ppt)

Mae yna ran o adnod yn y Beibl sy’n dweud,

Cadwch eich gwreiddiau'n ddwfn ynddo.

Edrychwch yn ofalus a na’i ddangos gwreiddiau i chi. (Clic ar y ppt, neu ddangos gwreiddiau’r planhigyn sydd gennych).

· Fel arfer dyn ni ddim yn gweld gwreiddiau ond mae nhw’n gwneud gwaith pwysig iawn. Be mae gwreiddiau’n wneud?

· Sugno dŵr o’r pridd

· sugno maeth/ daioni o'r pridd fel bwyd i’r planhigyn

· stopio’r planhigyn rhag cael ei chwythu i ffwrdd yn y gwynt

· mae gwreiddiau hefyd yn dal y pridd yn ei le e.e. dychmygwch fryn wedi ei wneud o bridd ond heb yr un planhigyn, pan ddaw glaw trwm bydd y pridd yn cael ei olchi i ffwrdd.  Mae planhigion yn dal y pridd yn ei le.

Does ganddon ni ddim gwreiddiau gwyn yn sticio allan ohonon ni! Beth ydy ystyr yr adnod felly?

Neges y geiriau ydy y dylen ni roi Iesu’n gyntaf yn ein bywydau, a gwneud yn siŵr ein bod ni’n agos ato fo bob amser. Yn union fel mae gwreiddiau yn rhoi dŵr a daioni a sicrwydd i blanhigyn, os mai Iesu fydd canol ein bywyd ni, byddwn ni fel planhigyn iach, yn byw bywyd fydd yn plesio Duw. Bydd Iesu’n rhoi i ni bopeth sydd ei angen i dyfu yn ein cariad at Dduw ac at bobl eraill. 

Gweddi

O Dduw, Helpa ni i gadw’n gwreiddiau’n ddwfn yn Iesu Grist. Helpa ni i gofio ei fod o’n ddigon i ateb pob angen sydd gennym ni. Helpa ni i ddal yn sownd yn ei gariad o bob amser. Amen

